
	Հարկ է նկատի ունենալ, որ նախագծային կարգավորումների գնա​հատման համար հիմք են հանդիսացել Կառավարության 2023 թվականի փետրվարի 9-ի նիստում հավանության ար​ժա​նա​​ցած օրենսդրական փոփոխությունների փաթեթում նախա​տես​ված կարգավորումները։ Հաշվի առնելով, որ «Ազ​​գա​յին անվտան​գության մարմիններում ծառայության մասին» օրենքում փո​փոխություններ և լրացումներ կատարելու մասին և «Պետ​ա​կան պաշտոններ և պետական ծառայության պաշտոններ զբա​ղեցնող անձանց վարձատրության մասին» օրենքում լրացումներ կատարելու մասին» օրենքների նախագծերը (այսուհետ՝ օրենք​նե​րի նախագծերը) դեռևս պետք է քննարկվեն օրենսդիր մարմ​նում, կարծում ենք, որ օրենքների նախագծերը սահմանված կար​գով ընդունվելուց հետո անհրաժեշտ է ևս մեկ անգամ վերստուգել նախագծային դրույթների համապատասխա​նու​թյու​նը հիշյալ օրենքների կարգավորումներին
Նախագծի վերաբերյալ հայտնում են հետևյալը՝

1. Նախագծի 2-րդ նոր խմբ. 18-րդ կետով նախատեսվում է դրույթ, որի հա​մա​ձայն՝ Ազգային անվտան​գու​թյան ծառա​յու​թյան տնօրենի հրա​մա​նով սահմանվում է այն առանձին պաշտոնների ցանկը, որոնք զբաղեցնող ծառայողները նախքան ատեստավորման թես​տավորման փուլին մասնակցելը պետք է հաղթահարած լի​նեն ատեստավորման ստուգարքի փուլը։
Նախագծի այս դրույթից պարզ չէ՝ ինչ հանգամանքների հաշ​վառ​մամբ են առանձնացվում ստուգարքի ենթակա պաշ​տոն​նե​րը։ Միևնույն ժամանակ, Նախագծի 20-րդ, 23-րդ նոր խմբ. 17-րդ, 20-րդ և այլ կետից կարելի է ենթադրել, որ ստուգարքի նպա​տակը ֆիզիկական, մար​տական և կրա​կա​յին պատ​րաս​տու​թյան աստիճանի գն​ա​հա​տումն է։ Այսինքն՝ «առանձին պաշ​տոննեի ցանկ» ձևա​կեր​պու​մը վերաբերում է այն ծառայողներին, ովքեր իրենց գործա​ռույ​թներով պայմանավորված պետք է անց​նեն նաև ֆիզի​կա​կան, մարտական և կրակային պատ​րաս​տու​թյան աստիճանի ստու​գում։ Այս առումով կարծում ենք, որ Նա​խագծի 2-րդ նոր խմբ. 18-րդ կետում անհրաժեշտ է հստակ սահ​մանել՝ որ դեպքում են պաշտոնները Ազգային անվտան​գու​թյան ծառայության տնօրենի հրամանով ընդգրկվում առանձին պաշ​տոնների ցանկում՝ նորմը դարձնելով որոշակի ու կան​խա​տեսելի։
Հարկ է նշել նաև, որ Նախագծի 20-րդ նոր խմբ. 17-րդ կետի ձևակերպումները ևս տարընկալումների տեղիք են տալիս, քանի որ մի դեպքում նախատեսվում է «համապատասխան պաշ​տոն​ներ զբաղեցնող ծա​ռայողների (առանձին պաշտոններ զբա​ղեց​նող ծառա​յող​նե​րի դեպքում նաև ֆիզիկական, մարտական և կրա​կային պատ​րաս​տության աստիճանը)» ատեստավորում՝ եր​կու փուլով, իսկ «առ​ան​ձին պաշտոններ զբաղեցնող ծառայող​նե​րի դեպքում` երեք փու​լով»։ Այս առումով ստացվում է «առան​ձին պաշտոններ զբա​ղեց​նող ծառա​յող​նե​րի» վերաբերյալ երկու տար​բերվող մոտե​ցում, մինչդեռ Նախագծով հստակ տարանջա​տում այդ մոտե​ցում​ների ընտրության հիմք հանդիսացող հան​գա​մանքների վե​րա​բերյալ կարծես թե սահմանված չէ։

Վերոգրյալի հաշվառմամբ՝ առաջարկում ենք վերանայել Նա​խագծի 2-րդ կետը և դրան թղթակցվող կարգավորումները՝ նոր​մի հնարավոր որոշակիությունը, կանխատեսելիությունը ապա​հովելու անհրաժեշտությամբ պայմանավորված։
	Ընդունվել է
 

	2. Նախագծի 4-րդ նոր խմբ. 8-րդ կետով նախատեսվում է սահ​մանել, որ «Ազ​գա​յին անվտանգության մարմիններում ծա​ռա​յության մասին» օրեն​քում փոփո​խու​​թյուն​ներ և լրացում​ներ կա​տարելու մասին 2023 թվա​կանի   -ի ՀՕ- -Ն օրենքի ուժի մեջ մտնելու պահին համապատասխան պաշտոններ զբաղեցնող ծառայողներն ատես​տա​վորմանն առաջին ան​գամ մասնակցում են կամավոր։

Հաշվի առնելով Նախագծով առաջարկվող ընթացակարգային նորմերի տրամաբանությունն ու հաջորդականությունը՝ առա​ջար​​կում ենք Նախագծի 4-րդ նոր խմբ. 8-րդ կետը նա​խա​տե​սել «ԱՏԵՍՏԱ​ՎՈՐ​ՄԱՆԸ ԿԱՄԱՎՈՐ ՄԱՍՆԱԿՑԵԼՈՒ ԸՆԹԱ​ՑԱ​ԿԱՐԳԸ» վեր​տա​ռությամբ 2-րդ գլխում։
	Ընդունվել է

	3. Նախագծի 5-րդ նոր խմբ. 3-րդ կետով առաջարկվում է սահ​մա​նել, որ հա​մա​պա​տասխան պաշտոնի առաջին անգամ նշա​նակ​վող ծառա​յող​նե​րը ենթակա են ատես​տավորման պաշտոնի նշա​նակվելու օր​վանից ոչ շուտ, քան երեք և ոչ ուշ, քան չորս ամիս հետո:

Այս կապակցությամբ հարկ է նկատի ունենալ, որ հիշյալ դրույթը չի համապատասխանում Կառավարության կողմից հա​վա​նու​թյան արժանացած օրենքի նախագծով փոփոխվող օրենքի 28-րդ հոդվածի 4-րդ մասով սահմանված ժամկետին։ 
Ելնելով վերոգրյալից և հաշվի առնելով սույն կարծիքի նա​խա​բանում ներկայացված դիտարկումը՝ առաջարկում ենք Նա​խագծի 5-րդ նոր խմբ. 3-րդ կետի ժամկետը համապա​տաս​խա​նեց​նել օրենքի նա​խագծով փոփոխվող օրենքի 28-րդ հոդվածի 4-րդ մասին (հե​տագայում Ազգային ժողովի կողմից ընդունված խմբագրու​թյա​նը)։
	Ընդունվել է

	4. Նախագծի 14-րդ նոր խմբ. 12-րդ կետով սահմանվում է ծա​ռայողական բնու​թագ​րում նշվող տվյալների շրջանակը, և ի թիվս այլ տվյալների, նշվելու է նաև ծառայողի ծա​ռա​յու​թյան վայրում և կենցաղում վարքագծի, հնարավոր թույլ տված զանցանքների և կարգա​պա​հա​կան խախտումների վերաբերյալ տվյալներ, ինչպես նաև նախ​քան ատեստավորումը վերջինիս կողմից կատարված աշ​խա​տանքի համառոտ հաշվետվություն։ Միաժամանակ սահ​ման​վում է, որ ծառայողական բնութագրում առկա տվյալ​ների հա​վաստիության համար պատասխանատու են տվյալ ծա​ռա​յողի վերադաս պե​տե​րը:
Վերոգրյալի կապակցությամբ հարկ է նկատի ունենալ, որ նախ՝ պարզ չէ, թե ինչ է ենթադրում «կենցաղում վարքագիծ» աս​վածը, ինչպես են կենցաղում վարքագծի վերաբերյալ տե​ղե​կությունները ստացվելու, ապա ներառվելու ծառայողական բնու​թագրում։ Բացի այդ, «հնարավոր թույլ տված զանցանքների և կար​գապահական խախտումների» ձևակերպումը խնդրա​հա​րույց է անմեղության կանխավարկածի տեսանկյունից։ Վե​րոնշյալ կարգավորումները մտահոգիչ են թվում նաև «Ծա​ռա​յողական բնութագրում առկա տվյալ​ների հավաստիության հա​մար պատասխանատու են տվյալ ծառայողի վերադաս պե​տե​րը:» ձևակերպման պայմաններում։ 
	Ընդունվել է

	5. Նախագծի 18-րդ նոր խմբ. 15-րդ կետով առաջարկվող կար​գա​վորումները նույնությամբ կրկնում են Նախագծի 14-րդ կետը՝ հանգեցնելով իրավական նորմի անհարկի կրկնության։

Առաջարկում ենք միևնույն հարաբերությունները կարգավորող դրույթները սահմանել նույն կետում՝ պահպանելով իրավակայն ակտի տրամաբանական կառուցվածքը կամ Նախագծի 18-րդ կետում հղում կատարել 14-րդ նոր խմբ. 12-րդ կետին։
	Ընդունվել է

	6. Նախագծի 20-րդ նոր խմբ. 17-րդ կետով նախատեսված է, որ ատես​տա​վոր​ման թեստավորման փուլը իրականացվում է գրա​վոր կամ էլ​եկտրո​նային եղանակով։ Սակայն Նախագծում նախատեսված չեն պատշաճ կարգավորումներ էլեկտրոնային եղանակով թես​տա​վորում անցկացնելու վերաբերյալ։ Բացի այդ, Նախագծով նա​խատեսված չէ նաև, թե որ դեպքերում, կամ ում որոշմամբ է թեստավորումը անցկացվում գրավոր կամ էլեկտրո​նա​յին եղա​նա​կով։
	Ընդունվել է


	7. Նախագծի 21-րդ նոր խմբ. 19-րդ կետով նախատեսվում է սահմանել, որ Ազ​գա​յին անվտան​գու​թյան ծառայության կա​ռուց​ված​քային ստո​րա​բա​ժանումների պե​տերն ատեստա​վոր​մ​ան թես​​տա​​վորման փու​լին չեն մասնակցում: Սահմանապահ զոր​քե​րի հրա​մանա​տա​րը և հատուկ առա​ջադ​րանքների կատարման գոր​ծա​ռույթ​ներ ունեցող կա​ռուց​վածքային ստորաբա​ժա​նում​նե​րի պե​տե​րը՝ ստու​գարքի և թեստավորման փուլերին չեն մաս​նակ​​ցում: Սույն կետում նշված ծառայողները մասնակցում են ատեստավորման միայն հար​ցազրույցի փուլին:
Տվյալ դեպքում Նախագծի բովանդակությունից և Նախագծին կից ներկայացված հիմնավորումից պարզ չէ, թե որն է այս տա​րանջատման տրամաբանությունը։

Ելնելով վերոգրյալից՝ գտնում ենք, որ Նախագծի 21-րդ նոր խմբ. 19-րդ կետով նախատեսվող տարանջատումը լրացուցիչ պար​զաբանման կամ հիմնավորման կարիք ունի։
	Ընդունվել է

Նման մոտեցումն ընտրվել է՝ հաշվի առնելով այն հան​գամանքը, որ Ազ​գա​յին անվտան​գու​թյան ծա​ռա​յու​թյան կառուցվածքային ստո​​​րա​բա​ժանումների պե​տերի այդ թվում՝ ԱԱԾ սահ​մա​նապահ զորքերի հրա​​մանա​տա​րի և հատուկ առա​​ջադ​րանքների կա​տար​ման գործա​ռույթ​ներ ունե​ցող կա​ռուց​վածքային ստո​րաբա​ժա​նում​ների պե​տե​րի պաշտոններն ազ​գա​յին անվտանգության մար​մինների գլխավոր խմբի պաշտոններ են և վեր​ջիններիս գործու​նե​ու​թյունն անմիջականորեն հա​մակարգվում է ԱԱԾ տնօ​րենի կամ ԱԱԾ տնօ​րենի տեղակալների կող​մից, բացի այդ, թեստային առա​ջադրանքների մաս​նա​​գիտական հարցերի կազմ​ման աշխատանքնե​րին վեր​ջիններս ևս ներգրավ​վելու են, ինչպես նաև հաշ​վի առնելով այն հան​գա​մանքը, որ տվյալ պաշ​​տոն​ներն առավելա​պես վար​չական բնույթի են: Ելնելով վերոգրայից՝ նպա​տա​կահարմար է գտնվել նա​խատեսել նման կարգա​վո​րում:

	8. Նախագծի 27-րդ նոր խմբ. 25-րդ կետով նախատեսվում է սահմանել թես​տա​վորման փուլի հարցերի քանակը, որը բաղ​կա​ցած է լինելու գոր​ծառույթներով պայմանավորված համապա​տաս​խան օր​ենսդրու​թյունից, մասնագիտական գիտելիքների ստուգման վերաբերյալ հարցերից, ինչպես նաև իրավիճակային խնդիրներից։

Տվյալ դեպքում առաջարկում ենք հաշվի առնել նաև ըստ պաշ​տոն​ների խմբերի հարցերի բարդության աստիճանը և նախա​տե​սել նաև կոմպետենցիաների ստուգման համար առա​ջադ​րանք​ներ նախատեսելու վերաբերյալ դրույթներ։
	Ընդունվել է



	9. Նախագծի 28-րդ նոր խմբ. 27-րդ կետի համաձայն՝ Ազ​գա​յին անվտան​գու​թյան ծառայության կադրերի վարչությունը յու​րա​​քանչ​​յուր ատես​​​​​​տա​վորումից առնվազն 20 աշխատանքային օր առաջ հա​մապատասխան կա​ռուց​ված​քա​​​յին ստորաբաժա​նում​ներ է ուղար​կում մեթոդական ուղեցույց, որում ներկա​յաց​վում են թես​տե​​​րի կառուցվածքը, թեստային առա​ջադ​րանք​նե​րում ընդգրկվող նյութը (հարցաշարը) (․․․) համապատասխան պաշ​տոններ զբաղեցնող ծա​ռա​յող​ների անվանացուցակը և թես​տա​յին առաջադրանքները՝ համակարգչային համա​կարգ ներ​մու​ծելու համար: 
Վերոգրյալի կապակցությամբ հարկ է նկատի ունենալ, որ տվյալ դեպքում նյութը և հարցաշարը տարբեր հասկացություններ են, եթե երկուսն էլ տրամադրվում է, ապա անհրաժեշտ է տարան​ջա​տել ստորակետով։ Բացի այդ, պարզ չէ նաև՝ ինչ համա​կար​գի մասին է խոսքը, քանի որ Նախագծով նախատեսված չեն կար​գավորումներ այս համակարգի միջոցով թեստավորումը անց​​կացնելու վերաբերյալ։
	Ընդունվել է

	10. Նախագծի 31-րդ նոր խմբ. 30-րդ կետում «թեստավորման անդամներին» բա​ռերը անհրաժեշտ է փոխարինել «թես​տա​վոր​ման խմբի ան​դամ​ներին» բառերով։
	Ընդունվել է

	11. Նախագծի 32-րդ նոր խմբ. 31-րդ կետի համաձայն՝ պա​տաս​խանների ձևաթղթի ծրարը պարունակում է ատես​տա​վոր​մանը մաս​նակ​ցող հա​​մապատասխան պաշտոններ զբաղեցնող ծա​ռայողների թվով պատասխանների ձևաթղթեր, որոնք տրվում են ծա​ռա​յող​նե​րին և երկու լրացուցիչ ձևաթուղթ, որոնք օգտա​գործ​վում են պատասխանների ձևաթղթերի խո​տանման դեպքում:
Հարկ է նշել, որ նախագծային կարգավորումներից կամ հիմ​նա​վո​րումից պարզ չէ՝ ինչպես է կանխատեսվել, որ հենց երկու լրա​ցուցիչ ձևաթղթի անհրաժեշտություն է լինելու կամ ինչ է են​թադրում «խոտանման դեպքում» ձևակերպումը։ Հարկ է նկատի ունենալ, որ Նախագծի 32-րդ նոր խմբ. 31-րդ կետով նա​խա​տես​ված կար​գա​վո​րումը խնդրահարույց է և պարունակում է լուրջ կոռուպցիոն ռիս​կեր։
	Ընդունվել է
Նախագծի 42-րդ կետով նա​​խատեսվել են պա​տաս​խան​ների ձևաթղթի խո​տան​ման հնարավոր դեպ​քերը: Միաժամանակ, ան​հաս​կանալի է նախագծով նախատեսված կար​գա​վո​րում​ների խնդրահարույց լինելու և լուրջ կոռուպցիոն ռիսկեր պարունակելու վե​րա​բերյալ հայտնված դիր​քո​​րոշումը, քանի որ, հա​մանման իրա​վա​կարգա​վո​րում է նա​խա​տեսված նաև Կառա​վա​րու​թյան կողմից 2023 թվականի փետրվա​րի 9-ին ընդունված N 162-Ն որոշ​ման հավելվածի 19-րդ կետով:

	12.Նախագծի 33-րդ նոր խմբ. 32-րդ կետով նախատեսվում է սահմանել, որ ատես​տավորմանը մասնակցող համապա​տաս​խան պաշտոններ զբաղեցնող ծառա​յողների մուտքը թեստա​վոր​ման համար առանձ​​նացված սենյակ սկսվում է թեստա​վոր​ման խմբի ղե​կա​վարի հրահանգով:
Վերոգրյալի կապակցությամբ առաջարկում ենք գործընթացի սկիզբը կապել ոչ թե որևէ անձի հրահանգի, այլ նախապես սահ​​մանված թեստավորման ժամի հետ։ Բացի այդ, անհրա​ժեշտ է նախատեսել կարգավորումներ սահմանված ժամից հե​տո ուշացած մասնակիցների մուտքն արգելելու վերաբերյալ՝ հա​​նելով Նախագծի 39-րդ կետի կարգավորումը։
Բացի այս, առաջարկում ենք նաև Նախագծի սույն կետում նա​խա​տեսել նաև կոնկրետ ծառայողին նույնականացնելու վերա​բեր​յալ կարգավորումներ։
	Ընդունվել է

	13. Առաջարկում ենք Նախագծի 34-րդ կետում «անցկացման կարգը» բառերից հետո լրացնել «ինչպես նաև պատասխանում բացառապես տեխնիկական բնույթի հարցերին։» բառերը։
	Ընդունվել է

	14. Նախագծի 40-րդ նոր խմբ. 39-րդ կետի համաձայն՝ թես​տա​վորման ընթաց​քում ծառայողներին արգելվում է այլ ծառա​յողների հետ խոսելը, թեստերը և պա​​տասխանների ձևաթղթերը փոխանակելը և այլն։ Խախտումների դեպքում թեստավորման խմբի ղե​կա​վարը մեկ անգամ բանավոր նախազգուշացնում է ատեստավորմանը մաս​նակ​​ցող համա​պա​տաս​​խան պաշտոն զբա​ղեցնող ծառայողին, իսկ խախտումը կրկնվելու դեպքում՝ դա​​դա​րեց​նում է վերջինիս թեստավորումը և ծառայողի վերա​բեր​յալ կայացվում է «Ազգային անվտան​գության մարմիններում ծառայության մասին» օրեն​քի 28-րդ հոդվածի 10-րդ մասի 3-րդ կետով նախատեսված եզ​րա​կա​ցությունը, այն է՝ «ենթակա չէ հավելավճար հաշվարկելու»:

Այս կապակցությամբ հարկ է նկատի ունենալ, որ «Ազգային անվտան​գության մարմիններում ծառայության մասին» օրեն​քի 28-րդ հոդվածի 10-րդ մասի 3-րդ կետով նախատեսված եզ​րա​կա​ցությունը կայացվում է ատեստավորման արդյունքներով, իսկ այս պարագայում ատեստավորմանը մասնակցող ծառայողը թեստավորման փուլը չի հաղթահարում, հետևաբար ծառայողը պետք է համարվի թեստավորման փուլը չհաղթահարած, իսկ «ենթակա չէ հավելավճար հաշվարկելու» որոշման կայացումը, կարծում ենք, այս փուլի կարգավորման առարկա չէ։
	Ընդունվել է

	15. Նախագծի 43-րդ նոր խմբ. 42-րդ կետով առաջարկվում է սահ​մանել, որ թես​տա​​վորման ընթացքում ի հայտ եկած տպագ​րա​կան կամ այլ թերու​​թյուններ ունե​ցող թեստերն ու պա​տաս​խանների ձևաթղթե​րը նորերով փոխարինում է թես​տավորման խմբի ղե​կա​վարը։
Ելնելով իրավական որոշակիության սահմանադրական սկզբուն​​քի բովանդակությունից՝ անհրաժեշտ է Նախագծով հստակ սահմանել թերություն համարվող բոլոր դեպքերը՝ ապա​հովելով իրավական նորմի կանխատեսելիությունը, որոշա​կի​ու​թյունը և հստակությունը։ Ասվածը պայմանավորված է նաև այն հանգամանքով, որ Նախագծում ներառված չեն կարգա​վորում​ներ թեստի լրացման ընթացքում, օրինակ, սխալ պատասխան ընտ​րելու, ջնջումներ կատարելու դեպքում առաջացող հետևանք​​ների առումով։ 
	Ընդունվել է

	2. ՀՀ ֆինանսների նախարարություն
	16.02.2023թ.

	
	N 01/11-1/2461-2023

	Նախագծով նախատեսվում է կանոնակարգել ՀՀ ԱԱԾ համա​պա​տասխան ստորաբաժանումների ծառայողներին հավե​լավճար հաշվարկելու նպատակով իրականացվելիք ատես​տա​վորման գործընթացը: 

Նախագծի ընդունման պարագայում՝ ատեստավորման արդ​յունք​ներով հավելավճարների սահմանումը կառաջացնի ՀՀ պե​տական բյուջեից լրացուցիչ ֆինանսական միջոցների հատ​կաց​ման անհրաժեշտություն, մինչդեռ բացակայում է հաշ​վարկ​նե​րով հիմնավորված ֆինանսական գնահատականը։

Հարկ ենք համարում նշել նաև, որ «Հայաստանի Հանրա​պե​տու​թյան 2023 թվականի պետական բյուջեի մասին» ՀՀ օրենքով վերը նշված նպատակով ֆինանսական միջոցներ նախա​տես​ված չեն: Ուստի, բյուջետային պատշաճ պլանավորում ապա​հո​վե​լու նպատակով, առաջարկում ենք ատեստավորման հետևան​քով հավելավճարների տրամադրումը իրականացնել ատեստա​վոր​ման տարվան հաջորդող տարվա հունվարի 1-ից:
	Չի ընդունվել
Ինքնին ատեստավորման գործ​​ընթացի սահմանումը լրա​ցուցիչ ծախ​​​սեր չի առա​ջաց​նում, գործընթացի կազ​​մ​ա​կեր​պումն իրա​կա​նաց​վելու է պե​տական բյու​ջեով Ազ​գա​յին անվտան​գու​թյան ծա​ռա​յու​թյանը հատ​կացված մի​ջոցների հաշ​վին:

Միաժամանակ, հաշ​​վի առ​նե​լով, որ ատես​տավորման արդյունքներով հաշ​վարկ​վող հավելավճա​րի չափը սահ​​ման​վելու է Կա​ռա​վա​րու​թյան որոշ​մամբ, ուստի հաշ​​վար​կ​​նե​րով հիմ​նա​​վորված ֆի​նանսական գնա​​​հատա​կա​նին հնա​րա​վոր է անդ​րա​​դառ​նալ նշված որոշ​ման նախագծի շրջա​նակ​ներում: 
Ինչ վերա​բե​րում է ատես​տա​վորման հետևան​քով հա​​վելավճար​նե​րի տրա​մադ​​րումն ատես​տա​​վոր​ման տարվան հա​ջոր​դող տար​​վա հունվարի 1-ից իրա​կանացնելուն, ապա անհրա​ժեշտ է նկատի ունե​նալ, որ նախագիծը մշա​կ​վել է ի կատարումն 11.10.2022թ. վարչապետի մոտ կայացած խորհրդակ​ցու​թյան N Վ/105-2022 ար​ձա​նագրության 2-րդ կետի պահանջների:

	3. ՀՀ վարչապետի աշխատակազմի անվտանգության խորհրդի գրասենյակ
	27.03.2023թ.

	
	N 40.89/10263-2023

	1. Հիմք ընդունելով «Ազգային անվտանգության մարմիններում ծա​ռայության մասին» օրենքում փոփո​խու​​թյուն​ներ և լրացում​ներ կա​տարելու մասին ՀՀ օրենքի
 (այսուհետ՝ Օրենք)  6-րդ հոդ​վա​ծը՝ փոփոխվող 28-րդ հոդվածի 1-ին մասը՝ Նախագծի հա​վել​վածի (այսուհետ՝ Հավելված) 1-ին կետում «մարմիններում» բա​ռից հետո անհրաժեշտ է լրացնել «պետական սահմանի պահ​պա​նության կամ հետախուզական կամ հակահետախուզական կամ օպերատիվ-հետախուզական գործունեության իրա​կա​նաց​ման կամ հատուկ առաջադրանքների կատարման, պլա​նա​վոր​ման կամ վերահսկման գործառույթներ ունեցող» բառերը:
	Չի ընդունվել
Հավելվածի 1-ին կետը հա​մա​պատասխանում է 2023 թվա​կանի մարտի 1-ի ՀՕ-40-Ն օրենքի 6-րդ հոդ​վա​ծով նոր խմբագրությամբ շա​​րադրվող 28-րդ հոդվա​ծի 1-ին մասին: 

	2. Նախագծի 1-ին կետի համաձայն՝ ներկայացված կարգով կար​գավորվում են նաև շարքային ու կրտսեր ենթասպայական կազ​մերի պայմանագրային զինծառայող​ների ատես​տա​վորման անց​կացման հետ կապված հարաբերությունները, սակայն Հա​վել​վածում օգտագործվում է «համապատասխան պաշտոն» եզ​րույ​թը, չնայած այն հանգամանքին, որ Օրենքի 6-րդ հոդվածի՝ փոփոխվող 28-րդ հոդվածի 2-րդ մասի համաձայն՝ «Ատես​տավորման` սույն հոդվածով սահմանված կարգը տարածվում է նաև ազգային անվտանգության մարմինների շարքային և կրտսեր ենթասպայական կազմերի պայմանագրային զին​ծա​ռա​յող​ների վրա:» առաջարկում ենք քննարկել հավաքական եզրույ​թի օգտագործման հարցը:
	Ընդունվել է

	3. Հիմք ընդունելով Օրենքի 6-րդ հոդվածը՝ փոփոխվող 28-րդ հոդ​վածի 4-րդ մասը՝ Հավելվածի 3-րդ կետում «վեց ամիս հե​տո» բառերն անհրաժեշտ է փոխարինել «չորս ամիս հետո բա​ռե​րով»:
	Չի ընդունվել

Հավելվածի 3-րդ կետը հա​մա​պատասխանում է 2023 թվա​կանի մարտի 1-ի ՀՕ-40-Ն օրենքի 6-րդ հոդ​վա​ծով նոր խմբագրությամբ շա​​րադրվող 28-րդ հոդվա​ծի 4-րդ մասին:

	4. Առաջարկում ենք քննարկել Հավելվածի 8-րդ կետով նա​խա​տես​ված վեցամսյա ժամկետը չորսամսյա ժամկետով փո​խա​րի​նե​լու հարցը՝ միատեսակ մոտեցում դրսևորելու նպատակով:
	Չի ընդունվել

Դրսևորվել է միատեսակ մո​տեցում, իսկ առաջարկ​վող կարգավորումը բխում է 2023 թվա​կանի մարտի 1-ի ՀՕ-40-Ն օրենքի 9-րդ հոդ​​վա​ծի 3-րդ մասից:

	5. Հիմք ընդունելով ՀՀ վարչապետի 2018 թվականի հունիսի 28-ի N 860-Լ որոշման 1-ին կետի 2-րդ ենթակետը անհրաժեշտ է բացառել Հավելվածում կառուցվածքային ստորաբաժանման ան​վանումների հիշատակումը՝ դրանք փոխարինելով գոր​ծա​ռույթ​ները նկարագրող բառերով, օրինակ՝ «անձնակազմի կա​ռա​վարման գործառույթներ իրականացնող ստորաբաժանում» կամ «հաշվապահա​կան հաշվառման գործառույթներ իրա​կա​նաց​նող ստորաբաժանում»:
	Ընդունվել է

	6. Ազգային անվտանգության ծառայության տնօրենի ծան​րա​բեռ​նվածությունը հաշվի առնելով՝ առաջարկում ենք քննարկել ատես​տավորման հանձնաժողովի նախագահի բացակայության դեպքում վերջինիս փոխարինման հարցը՝ անհրաժեշտ կար​գա​վո​րումներ նախատեսելով Հավելվածի 16-րդ կետում: Միևնույն ժա​մանակ հայտնում ենք, որ Անվտանգության խորհրդի գրա​սեն​​յակը գտնում է, որ ի պաշտոնե ատեստավորման հանձ​նա​ժո​ղովի անդամ պետք է լինի նաև ատեստավորմանը մաս​նակ​ցող համապատասխան պաշտոն զբաղեցնող ծառայողի կա​ռուց​ված​քային ստորաբաժանման ղեկավարը: 
	Մասամբ է ընդունվել
Հավելվածի 16-րդ կետում նախատեսվել է հա​մա​պա​տասխան իրավա​կար​գա​վո​րում:

Ինչ վերաբերում է ատես​տա​վորմանը մաս​​նակ​ցող ծա​​ռա​յո​ղի կա​ռուց​ված​քային ստո​րա​բաժանման ղե​կավարին ի պաշ​տոնե ատեստավորման հանձ​նա​ժո​ղովի անդամ նա​խա​տե​սե​լուն, ապա գտնում ենք, որ նման իրավա​կար​գա​վոր​ման նախատեսումը նպա​տակահարմար չէ՝ հաշ​վի առնելով ատես​տա​վորում անցնող բոլոր ծա​ռա​յողների համար ատես​տա​վորման մեկ հանձ​նա​ժողովի և դրա մշտական անդամներ ունենալու, ինչ​պես նաև հնարավոր կող​մ​նա​կալ դրսևորումների բա​ցառ​ման անհրաժեշտու​թյու​նը: Միաժամանակ, անհրա​ժեշտ է նկատի ունե​նալ, որ հավելվածի 53-րդ կետի համաձայն՝ ատես​տա​վորման հարցազրույցի փուլին մասնակցող համա​պա​տաս​խան պաշտոն զբա​ղեցնող ծառա​յող​​ից և ատես​տավորման հանձ​նա​ժո​ղովից բացի ներկա են գտնվելու նաև ատես​տա​վոր​​ման հանձնաժողովի քար​տու​ղարը և ատես​​տավորմանը մասնակցող համա​պա​տաս​խան պաշ​տոն զբաղեցնող ծառայողի համապատասխան կա​ռուց​ված​քային ստորաբա​ժան​ման ղեկա​վա​րը: 

	7. Ատեստավորման գործընթացը չիմաստազրկվելու նպա​տա​կով անհրաժեշտ է բացառել Հավելվածի 27-րդ կետով նա​խա​տեսված հարցաշարի տրամադրումը:
	Ընդունվել է


	8. Հավելվածի 31-րդ կետում անհրաժեշտ է ամրագրել, որ բոլոր ձևաթղթերը համարակալված են, ինչպես նաև բացառել երկու լրա​ցուցիչ ձևաթղթի տրամադրումը, իսկ Հավելվածի 42-րդ կե​տով նախատեսված պատճառներով ձևաթղթի խոտանման դեպ​քում մասնակցի կողմից պահանջվի նոր ձևաթուղթ:
	Մասամբ է ընդունվել
Հավելվածի 31-րդ կետը խմբագրվել է: Հավելվածի 42-րդ կե​տով նա​խատես​ված պատճառներով ձևաթղթի խոտանման դեպ​​​քում մասնակցի կող​մից նոր ձևաթուղթ պա​հան​ջելու վերաբերյալ դրույ​թի նախատեսումը նպա​տա​կա​հարմար չէ:

	9. Հավելվածի 34-րդ կետում առաջարկում ենք հստակեցնել, թե թեստավորման անցկացման ինչ կարգի մասին է խոսքը:
	Չի ընդունվել
Ակնհայտ է, որ խոսքը հա​վել​վածի 35-45-րդ կետերով նախատեսված ընթացա​կար​գերի մասին է:

	10. Հավելվածից պարզ չէ խոտանված ձևաթղթերի հետագա ճա​կատագիրը, այդ կապակցությամբ առաջարկում ենք հա​մա​պա​տասխան լրացում կատարել Հավելվածի 36-րդ կետում:
	Չի ընդունվել
Խոտանված ձևաթղթերի հե​տագա ճակատագիրը որոշ​վում է ընդհանուր հի​մունք​ներով՝ սահմանված կար​գով:

	11. Հավելվածի 38-րդ կետում անհրաժեշտ է նշել, որ հա​վաս​ա​րա​զոր համապատասխան պաշտոն զբաղեցնող ծառայողների թես​տային առաջադրանք​ներն ունեն տարբեր տարբերակներ:
	Չի ընդունվել 

Հա​վաս​ա​րա​զոր հա​մա​պա​տաս​խան պաշտոն զբա​ղեց​նող ծառայողների թես​տային առաջադրանք​ները կարող են համընկնել:

	12. Հավելվածի 45-րդ կետում՝ «... խմբի ղեկավարը հա​մե​մա​տում է թեստի և պատաս​խան​նե​րի ձևաթղթում նշված թեստի հա​​​մարները ...» եզրույթը հստակեցման կարիք ունի:
	Ընդունվել է

	13. Վերադասության կարգով՝ Ազգային անվտանգության ծա​ռա​յու​թյան տնօրենին, ատեստավորման արդյունքների բողո​քար​կու​մը գտնում ենք, որ իմաստազրկում է վերադասության կար​գով բողոքարկման ինստիտուտը, քանի որ Ազգային անվտան​գու​թյան ծառայության տնօրենն ի պաշտոնե հանդիսանում է ատեստավորման հանձնաժողովի նախագահը:
	Չի ընդունվել 

Անհրաժեշտ է նկատի ունե​նալ, որ հավելվածի 56-րդ կետի համաձայն՝ ատես​տա​վորման հանձնաժո​ղո​վի կող​մից հարցազրույցի փու​​լի արդյունքներով 55-րդ կե​տով նախատեսված գրա​​​վոր եզրկացություն​նե​րը կայացվում են ձայների պարզ մե​ծա​մասնությամբ, իսկ ձայների հավասա​րու​թյան դեպքում ատեստա​վոր​ման հանձնաժողովի նա​խա​գահի ձայնը վճռորոշ է: Նշված կարգավորումից հետևում է, որ գրավոր եզ​րակացությունները կայաց​վե​լու են, ոչ թե ԱԱԾ տնօ​րե​նի կողմից միանձնյա, այլ ձայների պարզ մեծամաս​նու​թյամբ ու միայն ձայների հավասարության պարա​գա​​յում է ԱԱԾ տնօրենի ձայ​նը լինելու վճռորոշ: Հետևա​բար, ատեստա​վոր​ման արդյունքները վերա​դա​սության կարգով բողո​քար​կելիս՝ բողոքարկվելու է ատեստավորման հանձ​նա​ժո​ղովի՝ ձայների պարզ մե​ծա​մասությամբ կայացված որո​շումը այլ ոչ թե ԱԱԾ տնօ​րենի կողմից կայաց​ված միանձնյա որոշումը, և շատ հաճախ տնօրենը կա​րող է համաձայն չլինել պարզ մեծամասնությամբ կա​յացված որոշման հետ:  Ուստի, նման կարագավո​րում​ների պարագայում վե​րա​դա​սության կար​գով բո​ղո​քարկման ինստիտուտը բնավ չի իմաստազրկվում: 

	14. Թեստավորման էլեկտրոնային եղանակով անցկացնելու վե​րա​բերյալ դրույթները վերացական են: Առաջարկում ենք դրանց անդրադառնալ անհրաժեշտ տեխնիկական պայմանների առ​կա​յության դեպքում:
	Չի ընդունվել 
Նախագծով սահմանվել են թեստավորումն էլեկտրո​նա​յին եղանակով անցկաց​նե​լու հնարավորության վե​րա​բերյալ դրույթներ, ինչ​պես նաև թեստավորումն այդ եղանակով անցկաց​նե​լու վերաբերյալ ընդհանուր կարգավորումներ:

	15. Նախագծին կից ներկայացված հիմնավորման մեջ նշվում է «...նա​խագծով առաջարկվում է կանոնակարգել Ազգային անվտան​​​​​գու​թյան ծա​ռա​յության ծառայող​ներին հա​​վե​լավճար հաշ​​վարկելու նպատակով իրականացվող ատես​տա​վորման ամբողջ գործընթացը...», սակայն Հավելվածի 67-րդ կետով նա​խատեսվում է, որ «...Ազգային անվտանգության ծա​ռա​յու​թյան տնօրենի հրամանով կարող են նախատեսվել ատես​տա​վորման անցկացման գործ​ըն​թա​ցի առանձնհատկություն​ներ...»:
	Ընդունվել է 

	16. Միևնույն ժամանակ հայտնում ենք, որ Անվտանգության խորհրդի գրասենյակը պատրաստակամ է Նախագծի լրամշակ​ման ընթացքում աշխատան​քային կարգով համագործակցել Ազ​գա​յին անվտանգության ծառայության հետ:
	Ընդունվել է 

	4. ՀՀ արդարադատության նախարարություն
	03.04.2023թ.

	
	N /27.4/16482-2023

	1. Նախագծին կից ներկայացված Հավելվածի 2-րդ կետի հա​մա​ձայն՝ «Ատեստավորման նպատակն է գնահատել ազգային անվտան​​գության մարմիններում համապատասխան պաշ​տոն​ներ զբաղեցնող ծառայողների մասնագիտական և ծա​ռա​յողա​կան պարտականությունների իմացությունը, ունակություններն ու հմտությունները, իսկ սույն կարգի 18-րդ կետով նա​խա​տեսվ​ած առանձին պաշտոններ զբաղեցնող ծառայողների դեպքում նաև ֆիզիկական, մարտական և կրակային պատրաստության աս​տիճանը և գնահատման արդյունքներով որակավորման հա​մար վճարել հավելավճար՝ Կառավարության որոշմամբ սահ​ման​ված չափերով և կարգով:»: 

Այս առումով հստակեցման կարիք ունի, թե որ պաշտոնների հա​մար է որպես ատեստավորման նպատակ սահմանվում ծա​ռա​յողների մասնագիտական և ծառայողական պարտա​​կա​նու​թյուն​ների իմացությունը, և՝ որ պաշտոնների համար է որպես նպա​տակ հանդիսանում հավելավճարի սահմանումը:
	Ընդունվել է
Հավելվածի 2-րդ կետով հստակ սահմանվում է, որ ատեստավորման նպա​տակն է գնահատել ազ​գա​յին անվտանգության մար​մին​ներում հա​մապատաս​խան պաշտոններ զբա​ղեց​նող ծառայողների մասնա​գի​տական և ծառայո​ղա​կան պարտա​կա​նություն​նե​րի իմացու​թյու​նը, ունա​կու​թյուն​նե​րն ու հմտու​թյուն​նե​րը, իսկ հավելվածի 18-րդ կետով նախատեսված առան​​ձին պաշտոններ զբա​ղեցնող ծառայողների դեպ​քում նաև ֆիզիկական, մարտական և կրակային պատրաստության աստի​ճա​նը և գնահատման արդ​յունք​ներով որա​կա​վոր​ման համար վճարել հա​վե​լավճար՝ Կառա​վա​րու​թյան որոշ​մամբ սահ​ման​ված չա​փե​րով և կար​գով: 
Հետևա​բար ատես​տավոր​ման նպատակը բոլոր պաշ​տոնների համար մեկն է՝ այն է՝ գնահատել ազգային անվտանգության մար​մին​նե​րում գլխավոր, ավագ, միջին և կրտսեր խմբերի պաշ​​տոններ զբաղեցնող ծա​ռա​յողների, ինչպես նաև շարքային ու կրտսեր են​թասպա​յական կազմերի պայ​մանագրային զինծա​ռա​​յողներով համալրվող պաշ​տոններ զբաղեց​նող​նե​րի մասնա​գի​տական և ծա​ռա​յո​ղա​կան պարտա​կա​նու​թյուն​նե​րի իմացու​թյու​նը, ունա​կու​թյուն​նե​րն ու հմտու​թյուն​նե​րը և գնահատման արդյունք​ներով որա​կա​վոր​​ման համար վճարել հա​​վե​լավճար:

	2. Հավելվածի 8-րդ կետում օրենքին կատարած հղումը անհրա​ժեշտ է հստակեցնել՝ նկատի ունենալով ՀՀ Սահ​մա​նադ​րու​թյամբ նախատեսված որոշակիության սկզբունքը և միա​ժա​մա​նակ ինկորպորացման արդյունքում խնդիրներից խուսափելու նպա​տակով: 
	Ընդունվել է

	3.  Հավելվածի 12-րդ կետում առաջարկում ենք վերանայել «վե​րա​դաս պետեր» եզրույթը՝ վերջինս փոխարինելով «վերա​դա​սերը» բառով: Սույն դիտողությունը վերաբերում է Նախագծի ամ​բողջ տեքստին: 
	Չի ընդունվել 
Տվյալ եզրույթը կիրառվում է նաև «Հայաստանի Հան​րա​պետության զինված ուժե​րի կարգապահական կա​նոնագիրք», «Հայաս​տա​նի Հանրապետության զին​ված ուժերի ներքին ծա​ռայության կանոնագիրք», «Հայաստանի Հանրա​պե​տու​թյան զինված ուժերի կա​յազորային ու պա​հա​կային ծառայությունների կա​​նոնագիրք» օրենքնե​րում, իսկ «Ազգային անվտան​գության մարմին​նե​րում ծառայության մա​սին» օրենքի 1-ին հոդվածի 3-րդ մասի համաձայն՝ ազ​գային անվտանգության մար​միններում ծառայու​թյու​նը կարգավորվում է նաև ՀՀ զինված ուժերի կանո​նադ​րու​թյուններով և կա​նո​նագրքե​րով:

	4. Հավելվածի 13-րդ և 14-րդ և 24-րդ կետերը անհասկանալի են բո​վանդակային առումով, մասնավորապես՝ «տեղեկացնելով տվյալ գրությանը» եզրույթի մասով: Ուստի՝ նկատի ունենալով վերոգրյալը առաջարկում ենք վերանայել սույն դրույթները:
	Ընդունվել է

	5. Հավելվածի 18-րդ կետի համաձայն՝ «Հաշվի առնելով հա​մա​պա​տասխան կառուցվածքային ստորաբաժանման գործու​նեու​թյան և գործառույթների առանձնահատկությունները՝ Ազգային անվտանգության ծառայության տնօրենի հրամանով սահման​վում է այն առանձին պաշտոնների ցանկը, որոնք զբաղեցնող ծա​ռայողները նախքան ատեստավորման թեստավորման փուլին մասնակցելը պետք է հաղթահարած լինեն ատեստավորման ստու​գարքի փուլը:»: 

Այս առումով հարկ ենք համարում նշել, որ Նախագծի նա​խա​բա​նում հղում է կատարված «Ազգային անվտանգության մարմին​նե​րում ծառայության մասին» օրեն​քի 28-րդ հոդվածի 2-րդ մա​սին՝ համաձայն որի՝ «Ատեստավորման կարգը սահմանվում է Կա​ռավարության որոշմամբ: Ատեստավորման՝ սույն հոդվածով սահ​մանված կարգը տարածվում է նաև ազգային անվտան​գու​թյան մարմինների շարքային և կրտսեր ենթասպայական կազ​մե​րի պայմանագրային զինծառայողների վրա:»: 

Նկատի ունենալով վերոգրյալը, պարզ չէ, թե ինչ նպատակով է վերոնշյալ կետով սահմանված պաշտոնների ցանկը հաս​տատ​վում ԱԱԾ տնօրենի հրամանով, նկատի ունենալով, որ վերջինս կարելի է նախատեսել նաև սույն որոշմամբ:

Սույն դիտողությունը վերաբերում է նաև Հավելվածի 67-րդ կե​տին:
	Չի ընդունվել
Հիշատակվող իրավա​կար​գա​վորումներով  «Ազգային անվտանգության մարմին​նե​​րում ծառայության մա​սին» օրեն​քի 28-րդ հոդ​վա​ծի 2-րդ մա​սից որևէ շեղում տեղի չի ունենում, քանի որ ատեստավորման կարգը սահ​մանվում է կառա​վա​րու​թյան որոշմամբ: «Ազ​գա​յին անվտանգության մար​մին​​ներում ծառայության մա​սին» օրենքի 3-րդ հոդ​վածի 3-րդ մասի համա​ձայն՝ ազգային անվտան​գու​թյան մարմինների ծա​ռա​յողների պաշտոնների առանձին խմբերում ընդգրկվող հիմնական պաշտոնների, ինչպես նաև այդ պաշտոններին հավա​սա​րեցված պաշտոնների անվանացանկը սահմանում է վարչապետը, իսկ վար​չա​պետի տվյալ որոշումն ունի գաղտնիության հա​մա​պա​տաս​խան դրոշմագիր:
Հավելվածի 67-րդ կետով նախատեսված իրավա​կար​գավորման հիմքում դրվել է գաղտնիության ռեժիմի պահ​պանման անհրա​ժեշ​տու​թյունը: Ելնելով վե​րոգ​րյալից՝ նպատկահարմար է գտնվել հավելվածի 18-րդ և 67-րդ կետերով նախա​տես​ված իրավակար​գավորում​ները թողնել անփոփոխ:

	6.  Հավելվածի 20-րդ կետի համաձայն՝ «Առանձին պաշտոններ զբաղեցնող ծառայողները, նախքան թեստավորման փուլին մաս​նակցելը մասնակցում են ստուգարքի փուլին: Ստուգարքի ըն​դունման նպատակով Ազգային անվտանգության ծա​ռա​յու​թյան տնօրենի հրամանով ստեղծվում է ստուգարքի ընդունման խումբ, որը կազմված է 5 անձից՝ խմբի ղեկավար և 4 անդամ, որոն​ցից մեկն Ազգային անվտանգության ծառայության ռազ​մա​կան հակահետախուզական մարմնի ներկայացուցիչ:»:

Այս առումով պարզ չէ, թե ովքեր են հանդիսանալու ստուգարքի ընդունման խմբի մյուս անդամներ, և ինչ չափանիշների հիման վրա են ընդունվելու խմբի անդամները:

Սույն դիտողությունը վերաբերում է նաև Հավելվածի 29-րդ կե​տին:
	Չի ընդունվել 

Հավելվածի 20-րդ կետով նախատեսված՝ ստուգարքի ընդունման խմբի և 29-րդ կետով նախատեսված՝ թես​տավորման խմբի ան​դամ​ներն ընտրվելու են՝ հաշ​վի առնելով տվյալ գոր​ծա​ռույթներն իրա​կան​աց​նե​լու համար վերջիններիս մոտ համապատասխան գի​​տելիքների, հմտու​թյուն​նե​րի և փորձի առկա​յու​թյու​նը: 

	7. Հավելվածի 21-րդ կետի համաձայն՝ «Առանձին պաշտոններ զբա​ղեցնող ծառայողների ֆիզիկական, մարտական և կրա​կա​յին պատրաստության աստիճանի գնահատումն ստուգարքի մի​ջոցով իրականացվում է Ազգային անվտանգության ծա​ռա​յու​թյու​նում գործող նորմատիվների համաձայն: Ընդ որում, ստու​գար​քի ընթացքում ատեստավորմանը մասնակցող առանձին պաշ​տոն զբաղեցնող ծառայողներից բացի կարող են գտնվել միայն ատեստավորման հանձնաժողովի նախագահն ու ան​դամ​նե​րը և ստուգարքի ընդունման խմբի ղեկավարն ու ան​դամ​նե​րը:»:

Այս առումով անհրաժեշտ է հստակեցնել, թե ինչ իրավական ակ​տի հիման վրա ընդունված նորմատիվների մասին է խոսքը:
	Ընդունվել է 
Հավելվածի 21-րդ կետում հի​​շատակված նոր​մա​տիվ​նե​րի ընդունման հիմքն «Ազ​​գային անվտան​գու​թյան մարմիններում ծառա​յու​թյան մասին» օրենքի 14-րդ հոդվածի 2-րդ մասն է, հա​մաձայն որի՝ ազգային անվտանգության մարմին​նե​րում ծառայության անց​նե​լու համար թեկ​նա​ծու​նե​րի ընտրության, ուսում​նա​սիր​ման կարգը, ինչպես նաև նրանց ներկայացվող մաս​նագիտական, ֆիզի​կա​կան պատրաստա​կա​նու​թյան, առողջական վիճակի հետ կապված պահանջ​նե​րը սահմանում է լիազոր մար​մնի ղեկավարը: 

	8. Հավելվածի 54-րդ կետի համաձայն՝ «Հարցազրույցի փուլի ըն​թացքում համապատասխան պաշտոններ զբաղեցնող ծա​ռա​յող​ներին կարող են տրվել հարցեր, որոնց նպատակն է պարզել վեր​ջիններիս մասնագիտական և ծառայողական պարտակա​նու​թյունների իմացությունը, ունակություններն ու հմտություն​նե​րը:»:

Սույն կետի բովանդակությունից պարզ չէ, թե հարցազրույցի փու​լի ընթացքում համապատասխան պաշտոններ զբաղեցնող ծա​ռայողներին տրվող հարցերը ինչ շրջանակ են ընդգրկում:
	Չի ընդունվել 
Հավելվածի 54-րդ կետի ձևակերպումից ակնհայտ է, որ ատեստավորման հար​ցազրույցի փու​լի ընթաց​քում համապատասխան պաշ​տոններ զբաղեցնող ծա​​ռայողներին տրվող հար​​ցերը շրջանակն ընդգրկելու է վերջիններիս զբաղեցրած պաշտոնների համար անհրաժեշտ մաս​նագիտական գիտելիք​նե​րին, ունակություններին, հմտու​թյուններին, ինչպես նաև գործառնական պար​տա​կանություններին վերա​բե​րող հարցեր:

	9. Նախագծում առկա են մի շարք ուղղագրական սխալներ, որոնք շտկման կարիք ունեն:
	Ընդունվել է


� «Ազգային անվտանգության մարմիններում ծառայության մասին» օրենքում փոփո�խու��թյուն�ներ և լրացում�ներ կատարելու մասին ՀՀ օրենքը 2023 թվականի մարտի 1-ին 2-րդ ընթերցմամբ և ամբողջությամբ ընդունվել է ՀՀ ԱԺ կողմից, սակայն դեռևս չի ստորագրվել ՀՀ Նախագահի կողմից:





